
				এই পাতাটির মুদ্রণ সংশোধন করা প্রয়োজন। 
S \) O রবীন্দ্ৰ-রচনাবলী
প্ৰভাতের মর্মবাণী বক্ষে টেনে আনি গুঞ্জরিয়া কত সুরে আবৃত্তি করা যে মুগ্ধমনে ।
বহুযুগ হয়ে গেল কোন শুভক্ষণে বাম্পের গুণ্ঠনখানি প্ৰথম পড়িল যাবে খুলে, আকাশে চাহিলে মুখ তুলে । অমর জ্যোতির মূর্তি দেখা দিল আঁখির সম্মুখে ।
রোমাঞ্চিত বুকে পরম বিস্ময় তব জাগিল তখনি ।
নিঃশব্দ বরণ-মন্ত্রধবনি উচ্ছসিল পর্বতের শিখরে শিখরে । কলোল্লাসে উদঘোষিল নৃত্যমত্ত সাগরে সাগরে
ঝঞা তার বন্ধ টুটে ছুটে ছুটে কয়
‘জাগো রে, জাগো রে” বনে বানান্তরে । প্ৰথম সে দর্শনের অসীম বিস্ময়
এখনো যে কঁপে বক্ষোময় ।
তুণে তুণে কণ্ঠ তুলি
উধের্ব চেয়ে কয়--
'७ाश, डश, डीश !' সে বিস্ময় পুষ্পে পর্ণে গন্ধে বৰ্ণে ফেটে ফেটে পড়ে ;
প্ৰাণের দুরন্ত ঝড়ে, রূপের উন্মত্ত নৃত্যে, বিশ্বময় ছড়ায় দক্ষিণে বামে সৃজন প্ৰলয় ; সে বিস্ময় সুখে দুঃখে গৰ্জি উঠি কয়—
তোমাদের মাঝখানে আকাশ অনন্ত ব্যবধান ; ;
উধর্ব হতে তাই নামে গান ।
তাই লিপি লেখা হয়। অগ্নির অক্ষরে ।
বক্ষে তারে রাখো, শ্যাম আচ্ছাদনে ঢাকো ;
বাক্যগুলি পুষ্পদলে রেখে দাও তুলিমধুবিন্দু হয়ে থাকে নিভৃত গোপনে ;
পদ্মের রেণুর মাঝে গন্ধের স্বপনে

